
1. Bakgrunn

Elevar som vel vg3 påbygging til generell studiekompetanse må i dag velje eit programfag frå utdanningsprogram for

studiespesialisering. Alle andre elevar som ønskjer generell studiekompetanse, kan velje eit programfag frå alle dei

studieførebuande utdanningsprogramma.

Vi sender med dette på høyring eit forslag om at elevar i vg3 påbygging til generell studiekompetanse får moglegheit

til å velje eit programfag frå alle dei studieførebuande utdanningsprogramma.

2. Informasjon

Tabellane i fag- og timefordelinga er forskrifter som bestemmer kva fag elevane må ha for å få eit gyldig vitnemål.

Tabellane angir mellom anna kor mange timar som skal brukast til valfrie programfag, og kva programfag dei kan

velje.

Fag- og timefordelinga beskriv krava til «Programfag frå studieførebuande utdanningsprogram». Timane skal nyttast

til programfag frå eige utdanningsprogram eller frå programområda innan dei fire andre studieførebuande

utdanningsprogramma. Elevane må ta tre programfag á 140 timar. For musikk, dans og drama må elevane i tillegg ta

eit fag på minst 56 timar.

Elevar som vel vg3 påbygging til generell studiekompetanse må velje eitt programfag frå utdanningsprogram for

studiespesialisering. Alle andre elevar som ønskjer generell studiekompetanse kan velje frå alle dei fem

studieførebuande utdanningsprogramma. Valfridomen er allikevel avgrensa til skolens fagtilbod.

I tabellen under har vi lista opp moglegheitene i dei ulike opplæringsløpa til generell studiekompetanse.

Informasjonen er utdrag frå dei ulike tabellane i fag- og timefordelinga ( ). Av omsyn til oversikt har vi

berre inkludert kolonna for ordinære opplæringsløp.

Opplæringsløp (Tabellhenvising til

Udir-1-2024)

Krav til fag Timar

Studiespesialisering (Tabell 4) Programfag frå studieførebuande

utdanningsprogram

280

Idrettsfag (Tabell 7)

Kunst, design og arkitektur (Tabell

13)

Medium og kommunikasjon (Tabell

15

Programfag frå studieførebuande

utdanningsprogram

420

Musikk, dans og drama (Tabell 9) Programfag frå studieførebuande

utdanningsprogram

476

Studieførebuande vg3 for naturbruk

(Tabell 24)

Programfag frå eige programområde eller

studieførebuande utdanningsprogram

140

Udir-1-2024

https://www.udir.no/regelverkstolkninger/opplaring/Innhold-i-opplaringen/udir-1-2024/vedlegg-1/3vgo/


Opplæringsløp (Tabellhenvising til

Udir-1-2024)

Krav til fag Timar

Vg3 påbygging til generell

studiekompetanse (Tabell 26)

Programfag frå utdanningsprogram for

studiespesialisering

140

Vi tilrår at det blir gjort ei endring i tabell 26 i fag- og timefordelinga som gir elevar i vg3 påbygging til generell

studiekompetanse moglegheit til å velje fag frå alle dei studieførebuande utdanningsprogramma. Med ei slik endring

vil elevane framleis ha gjennomført opplæring i dei seks faga som krevst i forskrift om opptak til høgare utdanning §

2-1, slik som alle andre som oppnår generell studiekompetanse frå vidaregåande opplæring.

3. Endringsforslag

Vi foreslår å gjere ei endring i tabell 26 som gir skolane og elevane større valfridom i vg3 påbygging til generell

studiekompetanse.

Dagens krav i tabell 26:

«Programfag frå utdanningsprogram for studiespesialisering»

Forslag til endring i tabell 26:

«Programfag frå studieførebuande utdanningsprogram»

Forslaget til endring er ei utviding av moglegheitene skolane har til å tilby programfag i vg3 påbygging til generell

studiekompetanse. Skolane står framleis fritt til å utforme tilbodet lokalt med utgangspunkt i eigne rammevilkår, som

til dømes tilgjengeleg lærarkompetanse.

Stør du dette endringsforslaget?

Ja

Ingen kommentar frå instansen

Vil endringsforslaget utløyse nokre negative virkningar for skolar eller elevar?

Nei

Ingen kommentar frå instansen



Generell kommentar

Skolelederforbundet opplever at dette forslaget vil gagne både skolene og elevene. Eksempelvis er det ikke alle

skoler som tilbyr VG3 - påbygging til generell studiekompetanse (GSK) som også har utdanningsprogrammet

studiespesialisering. Her kan det bli enklere å organisere undervisningen for VG3-påbygging til GSK i tråd med

skolens profil, og både være mer kostnadseffektivt og ha tilbud som treffer skolens kompetanseprofil i større grad.

Skoler med stor bredde innenfor studieforberedende utdanningsprogrammer kan tilby en større bredde av fagene. Og

ikke minst: Dette vil forenkle vitnemålskravene for denne elevgruppen.


